
Annotatsiya  

Ushbu maqolada asalarichilik tarmog`i, uning tarixi hamda qishloq xo`jaligi tarmog`ida tutgan o`rni 

haqida so`z boradi. Shuningdek maqolada asalarichilikmimg asosiy mahsuloti hisoblangan asal olish 

texnologiyalari ishlab chiqilib, taklif va tavsiyalar berilgan. 

Kalit so’zlar: Asalarichilik, asal, mum, asalari suti, asalari yelimi, asalari zahari, mumparda, asalari 

oilasi, fermer xo‘jaliklari, arixona. 

 

KIRISH 

Asalarichilik – qishloq xoʻjaligining tarmoqlaridan biri, asalarilarni asal, mum va boshqa 

mahsulotlar (asalari suti, asalari yelimi, asalari zahari va boshqalar) olish, shuningdek qishloq xoʻjaligi 

ekinlari hosildorligini oshirish uchun ularni changlatish maqsadlarida boqishga asoslangan. Asalarichilik 

fermer xo‘jaliklarini tashkil etish va yuritish fani qishloq xo‘jaligida tez sur’atlar bilan rivojlanib 

borayotgan fermer xo‘jaliklarining huquqiy va tashkiliy tomonlarini, asalari oilasini boqishda ilg‘or 

texnologiyalarni qo‘llash va mahsuldorlikni oshirish yo‘llarini va yuqori sifatli mahsulot yetishtirishni 

o‘rgatadi. 

Bugungi kunda O’zbekistonda asalarichilikka bo’lgan talab va uning shifobaxsh maxsuloti bo’lgan 

asal yetishtirishga oqilona ixtisoslashuvini saqlab qolish, mustaqil respublikamizning bozor 

iqtisodiyotiga o’tayotgan davrida kun sayin iqtisodiyotimizning asosini tashkil etadi. Respublikamiz 

asalarichilari oldiga har bir asalari oilasining mahsuldorligini oshirish hisobiga asal yetishtirishni 

ko’paytirish qat’iy vazifasi qo’yilgan. Buning uchun har bir asalarichidan va har bir rahbardan, asalari 

oilasini zooveterinariya qoidalari asosida parvarishlab, asalarilarni tez-tez serasal o’simliklar o’sadigan 

joylarga ko’chirib turishni talab qiladi. 

TADQIQOT MATERIALLARI VA METODOLOGIKASI. 

Asalarilar haqida qadimgi Misrliklar ham bilishgan. Ular asalari qutilarini kemalarga solib, gullar 

ko‘p joylarga eltishgan. Qadimgi Misrliklar asalarichilik bilan shug‘ullanganligini fir’avnlar qabrlaridan 

topilgan asal solingan idishlar tasdiqdaydi. Qadimgi yozmalarga ko‘ra Ra hudosining (Quyosh hudosi) 

ko‘z yosh tomchilari yerga tushganida asalarilarga aylanib qolgan ekan. Asal hudolar ichimligi 

hisoblangan. Shuning uchun asalari uyalarini ehromlarda asrashgan. Qadimgi misrlik zodagon ayollar 

asaldan pardoz vositasi sifatida foydalanishgan. 

Asalarilar gulshirasini jig‘ildonida olib kelishini, gulchangi to‘plashini Aristotel o‘rganib chiqqan. 

Birinchi bo‘lib Aristotel asalarilarni kuzatgan va erkak arilar xech qanday ish bajarmasligini aniqlab, 

ularni tekinho‘rlar deb atagan. Ari uyasidagi asalni erkak arilardan saqlash uchun, arixona eshikchasiga 

ishchi ari o‘ta oladigan, erkak ari esa o‘tolmaydigan to‘siqq qo‘yish taklifini kiritgan. 

XVIII asrda fransuz olimi Reomyur ikki oyna devorli arixona yasab, asalarilar hayotini kuzatgan 

va ona ari tuxum qo‘yishini, ishchi arilar maxsus oziqa bilan qurtchalarni tarbiya qilishini isbot qilgan. 

Reomyo‘rning zamondoshi shveysariyalik asalarichi Fransua Gyuber ona ari erkak ari bilan uyadan 

tashqarida juftlashishini ma’lum qilgan. Keyinchaliq ona arini sun’iy yo‘l bilan urug‘lantirish haqida 

taklif kiritgan. Birinchi bo‘lib Fransua Gyuber asalarilar mumni asal va gulchangidan ishlab 

chiqarishlarini aniqlagan. Qadim zamonda asal va mum savdo-sotiqda keng qo‘llanilgan. Asal va mum 

qarzga, foizga berilgan. Asalari oilalari va asalarichilik sirlari nasldan naslga meros sifatada qoldirilgan. 

1814 yili P.I.Prokopovichning qismlarga ajraladigan ramkali uya ixtiro qilishi, asalarilarni nobud 

qilmay asal ajratib olish imkonini berdi. Keyinchalik P.I.Prokopovich sun’iy mumparda va 

asalajratkichlarni ixtiro qildi. 

O‘zbekistonga asalarilar birinchi marta 1872 yilda olib kelingan. Tashabbuskor asalarichilar 

tomonidan tashkil yyetilgan ko‘rgazmalar mahalliy aholi o‘rtasida asalarichilikning muvaffaqiyatli 

rivojlanishiga ta’sir etdi. Bu ko‘rgazmalarda asalarichilik usullari va asalarichilikdan olingan mahsulotlar 

targ‘ib qilindi. Keyinchalik asalarichilar maktabi ochildi, uni yuritish madaniyati oshirildi. Asalarilar 

ramkali yig‘ma uyalarga kochirildi, endi insonlar asalarilar hayotiga aralashib, ularga o‘z vaqtida zarur 

sharoit yarata oladigan bo‘ldi. 1926 yilga kelib O‘zbekistonda 1970 asalari oilasi asrab qolindi. 

1930 yili O‘zbekiston Qishloq ho‘jaligi vazirligining qaramogida 20080, 1940 yili 37690, 1970 yili 

71672 asalari oilasi asralgan. Bulardan tashqari, havaskor asalarichilarda 70000 dan ko‘proq asalari oilasi 

aniqlangan. 

1980 yilga kelib, O‘zbekiston bo‘yicha 190000 asalari oilasi borligi aniqlangan. 

A. Rossiya, Ukraina, AQSH, Meksika, Turkiya, Fransiyada ayniqsa, rivojlangan. 1887-yilda 

tuzilgan “Api-mondiya” Xalqaro asalarichilik tash-kiloti asalarichilar oʻrtasida xalqaro aloqalarni 

rivojlantirishga katta hissa qoʻshib kelmoqda. Bu tashkilot A.ga bagashlangan simpoziumlar, kongres-

slar, koʻrgazmalar oʻtkazadi, 1966-yildan maxsus xalqaro “Apiacta” jurnali nashr etadi.Oʻzbekistonda 

asalarichilik mahsulotlari qadimdan oziq-ovqat va doridarmon sifatida ma’lum boʻlsada, asalarilarni 

qutilarda boqish 19-asrning 2-yarmidan boshlangan. Turkistonga dastlabki asalari oilalari 1841-yilda 

Qozogʻistonning Semipalatinsk viloya-tidan keltirilgan.19-asrning 2-yarmida Turkistonga oʻrta rus 

asalarisi, Kavkaz kulrang togʻ asalarisi, ukrain dasht asalarisi va boshqa olib kelingan va Oʻzbekistonda 

biol.si hamda foydali xoʻjalik belgilari bilan ajdodlaridan farq qiladigan asalarilar populyatsiyasi vujudga 

keldi. 

Asalarichilik bilan 20 – 50 (90%) yoki 50 – 150 (10%) quti asalarisi boʻlgan xususiy asalchilar ham 

shugʻullanadi. Mavsumda ikki marta – may-iyun (bahorgi) va avgust-sentabrda (yozgi) asal olinadi. 

1996-yil 17,1 ming-tasal, 187 t mumlarda tayyorlandi. Respu-blikada yiliga 20 ming t dan koʻproq asal 

tayyorlash imkoniyatlari bor. Asalarilar asosan koʻchma usulda boqiladi. Asalarilardan qishloq xoʻjaligi 

ekinlarini (gʻoʻza, mahsar, kanop, urugʻlik beda va boshqalar) changlatishda foydalaniladi. Asalarilar 

bilan changla-tish gʻoʻza hosildorligini oʻrtacha 5,1 – 5,9 s/ga oshirishi aniqlangan 

Respublikada asalari oilasini rivojlantirish maqsadida, asal yetishtirishning tezkor texnologiyasini 

ishlab chiqish va joriy etish, fan va texnika yutuqlarini, ilg’or tajribalarni asalarichilikka joriy etishni davr 

taqozo etmoqda. Asalarilarning yangi zotlarini yaratish va naslini yaxshilash borasida, ish olib borish 

ham muhim masalalardandir. Shuni ta’kidlab o’tish zarurki, respublikamizda yetishtirilayotgan ona 

asalarilarning ko’pchiligi kam mahsul bo’lib qolmoqda. Asalarichilar oldida turgan vazifalardan yana 

biri, asalari kasalliklari va zararkunandalari bilan doimiy kurash olib borishdir. Hozirgi kungacha juda 

havfli yuqumli kasallik bo’lgan Amerika va Yevropa chirishi, varroatoz kasalliklari, mum parvonasini 

yo’qotish masalalari to’la-to’kis hal qilinmagan. Boshqa yirtqich xasharotlar va qushlarga qarshi 

kurashning amaliy tadbirlari ishlab chiqilmagan, asalarilarning turli kasalliklarini profilaktika qilish va 

sanitariya – veterinariya nazorati to’la yo’lga qo’yilmagan. Asalarichilik fermer xo’jaliklari faqatgina 

bitta asal hosiliga qarab turmasliklari kerak. Buning uchun erta bahordan ona asalari va paketli asalarilar 

yetishtirib, sotib turishlari kerak. Bundan tashqari asalari suti va zahri ishlab chiqarish maqsadga 

muvofiqdir. Chunki, hozirgi kunda 1 gr asalari zahri jahon bozorida 100 AQSH dollariga va 1 kg asalari 

suti esa 1000 AQSH dollariga tengdir va bunday mahsulotlarni ishlab chiqarishda, xo’jalik katta iqtisodiy 

foyda ko’radi. 

Asalarichilik mahsulotlaridan kosmetikada ham keng foydalanadilar. Keyingi o’n yilliklarda 

ko’pgina mamlakatlarda tabiat in’omlari bo’lgan ba’zi bir mahsulotlarning tarkibidagi biologik faol 

moddalarning shifobaxshlik xususiyatlariga alohida e’tibor berilmoqda. Huddi shunday maqsadda, 

asalarichilik mahsulotlari tarkibidagi biologik faol moddalaridan kosmetikada har hil dori-darmonlar 

tayyorlashda ajoyib manbaa bo’lib xizmat qilishini aniqladilar. SHu tariqa asalarichilik mahsulotlaridan 

har hil kremlar, shampunlar, tish pastalari, sovunlar, lab bo’yoqlar tayyorlash keng yo’lga qo’yilgan. 

Asaldan oziq-ovqat sanoatida keng foydalanadilar. Xususan, asaldan qandolatchilikda har hil konfetlar, 

holvalar, pechenyelar, tortlar, kekslar, muzqaymoqlar, bodroqlar tayyorlashda, shuningdek, asalli salqin 

va chanqov bosti ichimliklar tayyorlashda keng foydalanadilar. Bular inson organizmidagi ko’pgina 

xastaliklarni ham tezda davolaydi. 

 

MUHOKAMA VA NATIJA: 

O‘simliklar gullab, arilar uyalariga sharbat keltira boshlashlari bilan arilarning uyalariga suv 

keltirishi kamayadi. Agarda tabiatdan kuchli sharbat kelib tursa, u holda arilar uyalariga butunlay suv 

keltirishni to‘xtatadi, chunki ular sharbat tarkibidagi suvning hisobiga o‘zlarining suvga bo‘lgan talabini 

qondiradi. Asalarichilikda asalari oilasining mahsuldor bo‘lishi o‘tgan yili arilarning qishlashiuchun 

jamg‘arilgan oziqqa, kelasi yili ari oilasining asal to‘plashi esa shu yili asosiy sharbat to‘plash mavsumida 

qancha ko‘p va sifatli oziq jamg‘arilganligiga bog‘liq bo‘ladi. Yetarli va sifatli oziq jamg‘arilganida ari 

oilalari muvaffaqiyatli qishlab chiqib, bahorda yaxshi rivojlanadi. 

Yuqoridagi fikrlarni to‘g'riligini tasdiqlash uchun o‘tkazgan tajribamiz natijalari quyidagi 1- 

jadvalda keltirilgan. 

Qishlovga qoldirilgan oziq asalning mahsuldorlikka ta’siri 

Tajribalar soni Asalari oilasi (quti) 

soni 

Qishlovga 

qoldirilgan asal 

miqdori (kg) 

Arilarni yig`gan 

asali miqdori (kg) 

1 5 3.7 4.1 

2 5 5.2 6.5 

3 5 10.2 16.4 

 

Tahlil natijalariga ko‘ra, uyada eng ko‘p oziq zaxirasi bo‘lgan oilalar bir mavsumda eng ko‘p 

miqdorda asal yig‘adi. Oziq sifatida shakar sharbatidan foydalanilganida, birinchidan shakar asalga 

nisbatan bir necha barobar arzon turadi,ikkinchidan, shakar asali bilan oziqlangan arilar qishloq xo‘jaligi 

zararkunandasi bo‘lgan shira hasharotlarining axlat tariqasida ajratgan shirinsimon suyuqliklaridan 

tashkil topgan qora asalni iste’mol qilishdan xoli bo‘ladi. Asalarichilikka ixtisoslashgan fermer 

xo‘jaliklari asalarichilik mahsuldorligini oshirishda yuqorida keltirilgan an’anaviy oziqlar sifatini 

oshirgan holda, asalarilarni oziqlantirishda zamonaviy usullarni qo‘llash natijasida yuqori samaradorlikka 

erishadilar. 

XULOSA. 

Asalarichilik azaldan rivojlanib kelayotgan fermer xoʻjaligi hisoblanadi. Asalari yetishtirish 

fermerchiligidagi asalarilarning yuqumli kasalliklardan himoya qilish usullari ishlab chiqarildi va sun’iy 

ona ari yetishtirish texnologiyasi ishlab chiqildi berildi.Ushbu maqolada qishlov natijasida olingan 

maʼlumotlarga ko‘ra, uyada eng ko‘p zaxira holdagi ozuqa moddasi bo‘lgan arilar oilasida mavsum 

davomida eng ko‘p asal yig’adi. Buni hisobga olgan holda asal olish texnologiyalarni qo‘llab ustalardan 

eng ko‘p asal olish va uni xalqqa yetkazish usullari ko‘rsatib berildi. 

